
Uttale frå Mattilsynet til varsel om oppstart partar og instanser - Plansak 12532015001 - 
Områderegulering Lonevåg - Osterøy 
 
Vi syner til brev til Mattilsynet datert 19.02.2018 frå Osterøy kommune, Plan, ved planleggjar 
Viviann Kjøpstad med 5 vedlegg om områdeplan for Lonevåg.. 

Om infrastrukturen for drikkevassforsyninga til planområdet 
Mattilsynet vil gjera merksam på at områdeplanlegginga for Lonevåg må ta omsyn til 
leidningsnettet for drikkevatn frå Daltveit vassverk (= Askelandsvatn vassverk) som ligg i 
området. 
Like utafor planområdet ligg det 750 m3 store Lonevåg høgdebasseng i støypt betong frå 1998 
med reint drikkevatn. 
Osterøy kommune (vassverk) har utarbeidd risiko- og sårbarhetsanalyse (ROS-analyse) for 
Daltveit vassverk og vassforsyningssystemet dat. 21.06.2010 med tilhøyrande beredskapsplan. 
ROS-analysen omtalar alvorleg konsekvens ved eit eventuelt leidningsbrot i dette planområdet i 
Lonevåg.   
Ei utfordring ved leidningsbrot her er at 300 mm tilførselsleidning til og frå høgdebassenget ligg 
på ca 10 m djup under fotballbana.  
Ytre påverknad frå fyllmassar, gravearbeid og frost kan nokre stader gje leidningsbrot. 
ROS-analysen foreslår også å avklåra med grunneigar av Barsvatnet om formell avtale om 
reservevatn. Vassleidning frå vatnet er samankopla med eksisterande hovudleidning i kumme 
ved pumpestasjon på Hatland. 

Vår konklusjon 
Mattilsynet ber om at det vert innarbeidd omsyn til VA-systemet i området i det vidare 
planarbeidet. 

